Орта мектеп математика курсында оқушыларға экономикалық білім беру негіздері
Оқушыларға экономикалық білім берудің нақты жолдарының бірі мектеп пәндерінің экономикалық бағытын күшейту. Бастауыш мектепте оқытылып жатқан жаңа буын оқулықтарында экономикалық тәрбие беру мәселесі кеңінен орын алған. Ал орта мектептегі экономикалық тәрбие мен білім беру арнаулы курстармен қоса негізгі пәндерді оқыту процесінде де орын алатыны орынды. Әсіресе, бұл мәселені математика сабағы арқылы шешу өте қолайлы. Оқушылар математика сабағында экономикалық білім ұғымдарымен танысып өнімнің меншікті құнын, еңбек өнімділігін, шығын, түсім, т.с.с. есептеулерді үйренеді. Әрине, бұл алдағы тұрған еңбек мәселесін шешуге көмектеседі, демек, оқушыларды еңбекке, қоғамға, өмірге белсенді араласуына бағыттайды.
Оқушыларды экономикалық тәрбиелеудің маңызды міндеті оларды экономикалық әрекетке дайын болуға тәрбиелеу болып табылады. Бұл оқушының экономикалық білімін, білігін, дағдысын пайдаланып тиімді еңбектену, еңбек заттарын үнемдеу, қоршаған ортаны аялау және бос уақытын тиімді пайдалану мүмкіндіктерімен қаруландырады.
Экономикалық тәрбие жалпы оқу-тәрбие процесінің бөлігі болып табылады және ол тәрбиенің өзге түрлерімен тығыз байланысты.
Белгілі ғалым-педагог В.М.Монахов «Экономикада математикалық әдістерді бүгінгі күнгі пайдаланудың басты идеясы – модельдеу», - деп тұжырымдайды. Шын мәнінде математикалық әдістер шынайы өмірде тікелей қолданыс таба алмайды, олар тек математикалық модельдер жасауда ғана қолданылады. Бұлардың негізінде алынған модель нақты экономикалық жағдайларды дәл бейнелей алса ғана практикалық мәнге ие болады.
Математикалық модельдеу, экономикалық, мазмұндағы есептерді шығарудың маңызды құралы болып табылады. Н.Л.Тихонов зерттеулеріне сүйенсек, математика оқулықтары мен оқу құралындағы есептер оқушылардың танымдық қызығушылықтарын дамытуды толықтай қамтамасыз ете алмайды, өйткені, олар дайын математикалық модельдер болғандықтан, оқушыларды ойландыруға және қойылған міндетті шешудің тиімді жолдарын іздестіруге мүмкіндік жасамайды.
Экономикалық мәселелермен байланысты 5-6 сыныптардағы есептердің мазмұны, жетінші, сегізінші және тоғызыншы сыныптарда әрі қарай өрістетілмей қалған. Бұл жағдай мазмұнды есептер санының кемуімен және алгебра курсының барынша «абстрактылық» сипатымен түсіндірілуі мүмкін. Сонымен қатар, оқулықтарда «Функция ұғымы», «Теңдеулер жүйесі», «Квадрат теңдеулер», «Арифметикалық және геометриялық прогрессия» тақырыптары бойынша экономикалық бағыттағы қолданбалы есептер де жоқтың қасы. Сондықтан біз математика сабағында оқушыларды қоғамымыздағы экономикалық мәселелерден хабардар ететін арнайы есептер жиынтығын пайдаландық.
 Мектептің негізгі сатысындағы математика курсы бойынша тақырыптарды экономикалық білім берумен былай байланыстыруға болады.
Математика курсы бойынша тақырыптардың экономикалық білім берумен байланысты
	Сыныбы
	Тақырыбы
	Есептердің мүмкін болатын фабуласы

	V
	Аудан. Көлем. Тікбұрышты

параллелепипед
	Егістіктің ауданы. Бір және екі бөлмелі пәтер. Пәтер ақы. Тұрғын үй құрылысы.

	V
	Ондық бөлшектер
	Мемлекеттік құжаттардың тиісті сандық материалдарын оқу. Өнімнің, өндірістік еңбектің өзіндік құнын есептеу.

	V
	Процент
	Еңбек өнімділігінің артуы, уақытты үнемдеу, жоспарды орындау, кәсіпорын рентабельділігі, суды, электр қуатын үнемдеу және т.б.

	V
	Арифметикалық орта
	Шаруашылық дамуының жылдық орташа көрсеткіші, орташа айлық жалақы және т.б.

	V
	Сандарды салыстыру
	Пайда, зиян.

	V
	Әр түрлі таңбалы сандарды қосу және азайту
	Ең жоғарғы өсім, ең жоғарғы орташа жылдық өсім.

	V
	Жай бөлшектер
	Сатып алынған нәрсенің құнын есептеу.

	V
	Бағанды диаграммалар. Графиктер
	Тұрғындарға жұмсалған жалпы төлемдерге жеңілдіктер. Ауыл шаруашылығына минералдық тыңайтқыштар жеткізу. Тұрғын үйлерді іске қосу.

	VI
	Пропорциялар
	100, 1000, 10000 адам көрсеткіші (100, 1000, 10000 адамға, 100 отбасына шаққандағы тұрғындарды кейбір тауарлармен, 10000 адамға шаққандағы аурухана төсегімен қамтамасыз ету). 100% деп қабылданған өзге көрсеткішке қатысты кейбір көрсеткіштер проценті.

	VI
	Сызықтық функция
	Күнделікті өмірде жиі кездесетін жағдайлардың математикалық моделін құру (таксиге, жеделхатқа, қала аралық телефонға, газетпен журналдарға жазылу, пәтерақыға төленетін төлемдер). Транспорттың тасымалдау шығыны.

	VII
	Жуықтап есептеу
	Шаруашылық жоспарлардың сандық мәліметтерінің жуық сипаттарын бағалау.

	VIII
	Теңсіздік
	Шешімнің қабылданған нұсқасының тиімділігі, пайдалылығы.

	VIII
	Квадрат теңдеу
	Бағаның екі мәрте арзандауы, еңбек өнімділігінің артуы, өдірістің өсуі, өзіндік құнның төмендеуі.

	VIII
	Санның стандарт түрі
	Экономика жетістігі, оның болашағы. Ел аумағындағы экономика мөлшерінің көрінісі. Бір минуттың, бір күннің бағасы.

	IX
	Арифметикалық және геометриялық

прогрессия
	Экономикалық өсу көрсеткіштері. Мұнай өндірудің орташа жылдық өсімі. Жинақ банкісіне салған ақша өсімі және т.б.


Нарықтық экономиканың өмірге дендеп енуіне байланысты, қоғам талабына сай мектеп математика курсының кейбір тарауларына ерекше көңіл бөлініп, экономикалық мазмұндағы есептер шығарту керек. Экономикалық есептер шығартудағы басты мақсат: оқушылар өмірге байланысты қарапайым экономикалық терминдердің – «еңбек өнімділігі», «өзіндік құн», «түсім», «шығын» «экономикалық тиімділік» және т.б. –математикалық мазмұнын пайдаланып, есептер шығара білу керек. Оқушылар газет-журнал беттерінде жарияланатын еліміздің экономикалық хал-ахуалын белгілейтін таблицаларға шолу жасап, түсіндіре білулері қажет. Әсіресе, белгілі материалдарды пайдаланып, диаграммалар мен таблицаларды, мазмұнды есептерді өздері құрып шеше білген жөн.
Қазіргі кезде қай жинақ банкілеріне барсаңыз да жедел депозиттер таблицалары ілулі тұрады. Олардың бірі жеке тұлғаға, ал екіншісі заңды тұлғаға арналған. Жеке тұлғаларға арналған жедел депозиттер таблицаларының біріне шолу жасайық.
Жылдық проценттер көлемі
	Депозит көлемі
	Жылдық проценттік қойылым

	
	1 ай
	3 ай
	6 ай
	9 ай
	12 ай

	100000-ға дейін
	16
	20
	21
	22
	23

	100 001 – 500 000
	17
	21
	22
	23
	24

	500 000-н жоғары
	18
	22
	23
	24
	25


Таблицаны өз дәрежесінде түсіну үшін, оқушылар төмендегі мәселелерді білуі керек.
1-ші. Жеке тұлға банкіге а теңге салсын.

Бір жылдан кейін (немесе салым мерзімі өткенде) ол р%-ке өссе. Онда t –жылдан кейін, бастапқы салым 

 формуласымен есептеледі.
Бұл жағдайда әр жыл (немесе салым мерзімі) өткен сайын өткен жылдың түсімі есепке алынып, келер жылдың түсімі алғашқы салым бойынша есептелінеді. Бұл жәй процент деп аталады.

2-ші. Ал, егер түсімді есептегенде, әр жылдың түсімі, өткен жылдың түсімі бойынша алынса, онда күрделі процент жайлы айтамыз. Бұл жағдайда t жылдан кейін бастапқы салым 

 формуласымен есептелінеді.
Мектеп оқушыларына экономикалық мазмұндағы мына есептерді ұсынуға болады.
1-есеп. Бір адам ақшасын өсіммен сақтау үшін банкіге өткізді. Алғашқы екі жылда ақша 60 мың теңгеге өсті, ал үшінші жылы 49 мыңға өсті. Банкінің проценттік төлемақысы мен алғашқы ақшаның сомасын анықта.

(Жауабы: 40%, 62,5 мың)

2-есеп. Қандай да бір тауардың құны у (теңге) оның мөлшеріне х пропорционал болады. Тауардың бағасы 0,5 теңгеге тең деп алып, х пен у тәуелділігінің формуласын жазып керсетіңіз. 

 формуласының анықталу облысын табыңыз. Тиісті графигін құрыңыз.

Шығарылуы:

1. Ізделініп отырған х пен у тәуелділігінің
формуласы 

2. Анықталу облысы 

3. Графигі:
3-есеп. Бағасын төмендеткенге дейін тоңазытқыш 79990 теңге, төмендеткеннен кейін 55993 теңге тұрады. Тоңазытқыштың құны неше процентке төмендеді? (Жауабы: 30%).

4-есеп. А өнімін өндіру үшін токарь станогында 20 сағат, фрезер станоғында 30 сағат жұмыс істеу керек. В өнімін өндіру үшін токарь станогында 40 сағат жұмыс істеу керек. Токарь станогының жұмыс ресурсы 2000 сағат, фрезер станогының жұмыс ресурсы 4800 сағат. Цехтың жұмыс ресурстарын пайдаланып, өндірілетін А, В өнімдерінің сан мәнін 

 нүктелері арқылы белгілеп, координаталар жазықтығында Д облысын табу керек.
Шешуі: А өнімнің сан мәні – х, В өнімінің сан мәні – у болсын. 

Математиканың басты мақсаты – қазіргі қоғамның әрбір мүшесінің күнделікті өмірі мен қызметіне қажетті аралас пәндерді үйрету мен білім беруді жалғастыруға жеткілікті жүйелі математикалық білім мен икемділікті оқушылардың алдына жағдай жасау, оқушылардың саналы, зерделі болуын қамтамасыз ету.
Басты мақсатты шешуде, математика сабағында тек қана экономикалық есептер шешумен шектеліп қоймай, математиканың басқа пәндердегі рөлі жайлы да айтқан жөн. Мәселен, математиканың жаратылыстану ғылымдарындағы (география, химия, биология), физикадағы, информатика және есептеуіш техника негіздеріндегі, әдебиет, саясаттану, тіптен тарих ғылымдарындағы орнын көрсететін есептерді ұйымдастыру керек.

Бұл математиканың қолданбалылығын айқындай түседі.

Экономикалық тәрбиенің өзге тәрбие түрлерімен байланысының сызбасы.

